
 

 

PRAVDA ZA SVAKO DIJETE Bosna i Hercegovina – februar 2022. 

 

Ambasada Švicarske u Bosni i Hercegovini 
Zmaja od Bosne 11, Zgrada RBBH, objekt B, BiH-71000 Sarajevo 
Tel. +387 33 27 58 50, +387 33 25 40 30, Fax +387 33 57 01 20 
E-Mail: sarajevo@eda.admin.ch  
www.eda.admin.ch/bosnia-and-herzegovina 

  

  

ZAŠTITA PRAVA DJETETA 
 
Koncept “pravda za djecu” holistički je koncept koji nastoji 
poboljšati poštovanje međunarodnih standarda za svu djecu 
koja dolaze u dodir s pravosuđem i srodnim sistemima, bilo 
kao navodni počinitelji, žrtve ili svjedoci krivičnih djela ili u 
vezi brige o djeci, njihovim starateljstvom i zaštitom. 

UNICEF-ov projekat Pravda za svako dijete (2018 -2021.) 
podržavaju vlade Švicarske i Švedske. Nadovezuje se na 
prethodnu fazu projekta, odnosno na povoljan zamah u 
reformama u ovoj oblasti, koji omogućuje njihovu dalju 
konsolidaciju i osiguravanje održivosti postignutih rezultata. 

Također, projekat je podržao ostvarenje nekoliko ključnih 
postignuća, na koje se treća faza projekta nadovezuje - 
Republika Srpska, Federacija Bosne i Hercegovine i Brčko 
Distrikt su usvojili sveobuhvatno krivičnopravno 
zakonodavstvo za djecu, Zakon o zaštiti i postupanju sa 
djecom i maloljetnicima u krivičnom postupku. Oslanjajući se 
na već postignute rezultate, Projekat podržava vlasti na 
državnom, entitetskom, kantonalnom i općinskom nivou u 
poboljšanju zaštite djece i pristupa uslugama za djecu u 
riziku, djecu u sukobu sa zakonom, djecu svjedoke i djecu 
oštećenu krivičnim djelom, kao i djecu u parničnim 
postupcima, kroz zaštitu njihovih prava, promociju prevencije 
i smanjenje prestupništva. 

 
SARADNJA PRAVOSUĐA, 
SIGURNOSTI I SOCIJALNE ZAŠTITE 
 
Opšti cilj projekta Pravda za svako dijete jeste unaprijediti 
primjenu međunarodnih standarda u BiH kako bi djeca u 
riziku, djeca svjedoci i djeca oštećena krivičnim djelom, djeca 
u parničnom postupku, te ona djeca koja su u sukobu sa 

zakonom imala bolje usluge i zaštitu od strane sektora 
pravosuđa, sigurnosti i socijalne zaštite. 

 
U INTERESU DJETETA 
 
• Podrška zakonodavnim i reformama politika te praksama 

koje imaju za cilj da unaprijede mjere sekundarne i 
tercijarne prevencije, te poboljšaju pristup djece pravdi. 

 

• Djeca u riziku, djeca oštećena krivičnim djelom i djeca 
svjedoci, djeca u parničnom postupku, te djeca u sukobu 
sa zakonom imaju povećan pristup uslugama efikasne 
podrške i zaštite, u skladu sa njihovim najboljim 
interesom. 

 
KLJUČNI REZULTATI 

1. Na osnovu procjene primjene Zakona o zaštiti i postupanju 

sa djecom i maloljetnicima u krivičnom postupku 

Republike Srpske (RS) koji je finaliziran 2018. godine, 

izmjene i dopune su usvojene 2020. godine od strane 

Narodne skupštine RS, koji će dodatno unaprijediti 

provođenje diverzionih mjera, zaštite djece oštećenih i 

svjedoka i provođenja saslušanja u krivičnom postupku 

prilagođenog djeci. 

 

2. Regionalna konferencija “Pristup djece pravdi” je održana 

u februaru 2020. godine u Sarajevu. Preko 150 učesnika, 

predstavnika vladinih institucija, te stručnjaka iz oblasti 

dječije zaštite iz 22 zemlje Evrope i Centralne Azije 

sagledali su napredak reformi u oblasti pravde za djecu 

tokom prethodnih godina i ponovo potvrdili njihovu 

opredijeljenost za ubrzanjem preostalih reformi. 

3. Visoko sudsko i tužilačko vijeće Bosne i Hercegovine 

je usvojilo Minimalne standarde za opremanje i 

korištenje prostorija za saslušanje djeteta svjedoka. 

Standardi, između ostalog, propisuju psihosocijalnu 

podršku kao obaveznu za svu djecu oštećenu i 

svjedoke, u odnosu na prethodni period kada je 

ovakva podrška u cijeloj BiH bila obavezna samo za 

djecu oštećenu krivičnim djelom, mlađu od 16 godina 

starosti. 

 

4. Kao rezultat rada 16 radnih grupa iz oblasti pravde za 

djecu koje su aktivne u 27 općina, zajedno sa 

razvijanjem i implementacijom specijaliziranih 

programa obuke, u saradnji sa ministarstvima 

nadležnim za resore pravde, socijalne zaštite i 

unutrašnjih poslova, 63% općina u BiH kreiralo je 

uslove za implementaciju mjera preusmjeravanja od 

redovnog krivičnog postupka za djecu u sukobu sa 

zakonom. Istovremeno, stalnim zagovaranjem o 

benefitima preusmjeravanja, postignuto je da 66% 

nadležnih tužilaštava izriče odgojne/vaspitne 

preporuke ili policijsko upozorenje u 2020. godini. 

 

5. Program sekundarne prevencije, koji ima za cilj 

unapređenje dobrobiti i zaštite djece i adolescenata 

kroz ranu identifikaciju i podršku djeci izloženoj 

faktorima rizika (prekršaji, nasilje, zanemarivanje, 

zlostavljanje) je pokrenut u svim opštinama u RS, te u 

Kantonu Sarajevo, Tuzlanskom kantonu, Kantonu 10 i 

Unsko-sanskom kantonu. U bliskoj saradnji sa 

ministarstvima obrazovanja i pedagoškim zavodima, 

više od 150.000 djece je posredno imalo koristi od 

programa, od čega više od 7.000 neposredno. 

 

6. Unapređenje sistema za upravljanje predmetima u 

sudovima i tužilaštvima omogućio je hitnost postupaka 

u predmetima u kojima su djeca oštećena teškim 

krivičnim djelima, u skladu sa zakonom. 

 

7. Također, rodno razvrstavanje podataka unutar 

sistema za upravljanje predmetima postalo je 

obavezno odlukom Visokog sudskog i tužilačkog 

vijeća BiH sredinom 2019. godine. Sistemi upravljanja 

predmetima su nadalje unaprijeđeni 2021. godine, 

kako bi se osigurao bolji kvalitet podataka o djeci, 

uključujući djecu sa poteškoćama u razvoju i djecu u 

pokretu. 

